
Абна аҵлақәа, ачықьқәа уҳәа 

ашәаҧыџьаҧ  рыла ихҩоуп. Ашәаҧыџьаҧ 

имарианы иблоит. Убри аҟнытә абна 

имарианы амца акуеит. 

Амцакра ашәарҭа даараӡа ирацәоуп. 

Абна аҟны зегьы реиҳа ирацәаны амцакыра 

ахылҵуеи амацәыс аахара. Абнақәа аҵла ҿа 

ахьыҟоу, амацәыс аҟнытә абылра усҟак 

лассы изыҟалом.  

Иара убас лассы абна амцакра ауаҩы 

имшала иҟалоит. Иаҳҳәап ауаҩы амца зку 

апапирос аанижьуеит абна аҟны. Шьоукых 

абна аҟны акранырфалагь аамышьҭахь, 

амца мырцәакуа иқәҵуеит.  

Зны - зынла амца цасҳәа иҟарҵоит. Уи 

аныҟарҵо аҵлақәа иҷыдоу ахуаҷа 

анырзықәымхуа ауп, ичмазаҩхаз аҵлақәа 

рықәхразы, егьырҭ ичмазҩым  аҵлақәа рахь 

имиасырц. Иазҧхьагәаҭоу амцаркыра 

алаҵәаӡом, уи ауаҩы дахылаҧшуеит.  

Акы амшала амцакыра иалшоит абна 

зегьы ықәццышәаа иагар, иара убас 

ааигәара иҟоу ақыҭақәагьы ашәарҭа 

иҭанаргылар.  

